
Сіз өмір ағашы деп аталатын қытайдан шыққан ағаш бар екенін білдіңіз бе? Оның аты – павловния (лат. Paulownіa) – бигнония (лат. Bignoniaceae) тұқымдасына жататын ағаш.Мені бұл ағаш несімен қызықтырды. Төркінім оңтүстіктен болғаннан кейін бір жылы ата-анама бардым. Дастарқан басында әңгімеден әңгіме шығып, Сарыағашта Балтабай Құрбанбаев деген жеке кәсіпкер Павловния ағашын өсіріп жатқандығы туралы сөз болды. Дастарқан басындағы қонақтар бұл ағаш туралы біраз сөз қозғады. Ол ағаштың жапырағына дейін пайдалы екенін, жиһаз жасауға таптырмайтын материал екенін, тіпті есік- терезе жасауға да болатынын естіп отырдым. Мені қатты қызықтырғаны ауаға оттегін көп мөлшерде бөлетіндігі болды. Қонақтар кетіп жайланғаннан кейін Павловния ағашы туралы ғаламтордан іздей бастадым. Сондағы оқып, көз жеткізгенім Үндістанда,Шығыс Азияның тропиктік аймағында АҚШ-та ,Париждегі Эйфель мұнарасы алдында өседі . Оның 10  түрі бар. Ол өзінен 40 - есе оттегін  көп бөледі. Павловния ағашы, жылына 5 метрге дейін өссе, ал бойы 25 метрге дейін жетеді. Павловния ағашынан - жиһаз, музыкалық аспаптар, қайық, теннис  ракеткасын жасайды. Тұқымынан техникалық май алынады. Ең маңыздысы – павловниядан  көп қағаз алуға болады. Жапырағын мал азығы ретінде қолдануға болады. Гүлінен көп бал жиналады.
Павловния ағашын Қазақстанның Сарыағаш жеріне жерсіндіру жұмысын атқарып  келе жатқан жеке кәсіпкер Балтабай Құрбанбаевқа телефон соғып, Паволвния ағашын қалай өсіруге болатындығы туралы сөйлестім. 
Ол кісімен келісіп көшетін алып келіп, №40 мектеп-лицейінің ауласына оқушыларымызбен бірге сәуір айында отырғыздық. Оқушылардың арасынан 9 «В» сынып оқушысы Бейбіт Биназар мен Социал Нұрдәулеттің осы ағашқа деген қызығушылығы басымырақ болды. Қазіргі уақытта зерттеу жұмысын жасап жүр. Көшеттердің арақашықтығы  10 метр, жарықжақсы, мол түсетін мектебіміздің ауласына сән беріп, жайқалып өсіп келе жатыр. Суды көп қажет етпейді. Құрт-құмырсқаға өзі тойтарыс  бере алады. Алғашқы жылы қыстық ауа райына бейім болуы үшін, тамыз айында суды тоқтаттық.        
Павловния өсімдігінің көшеттерін мектеп ауласына отырғызудағы басты мақсатымыз павловния ағашын көбейтіп, мектеп ауласына әсемдік беріп қана қоймай, топырағын құнарладырып, ауасын тазарту, оқушылардың таза ауамен тыныс алуына да ықпал ету. Оқушылармен бірге жұмыс жасай отырып, олардың қоршаған ортаға деген жанашырлық сезімін ояту арқылы экологиямызды қорғау шараларына мектеп оқушыларының да жұмыла атсалысуына себепкер болу.


